
Коми Республикаса республиканскӧй сьӧмкуд тшӧт весьтӧ вылыс технологияа медицина отсӧг сетысь медицина организацияяс лыддьӧг лӧсьӧдан 

ПӦРАДОК 
1. Тайӧ Пӧрадокыс ладмӧдӧ Коми Республикаса республиканскӧй сьӧмкуд тшӧт весьтӧ вылыс технологияа медицина отсӧг сетысь медицина организация лыддьӧг лӧсьӧдан юалӧмъяс Коми Республикаса йӧзлысь дзоньвидзалун видзан министерстволы Россия Федерацияса гражданалы вылыс технологияа медицина отсӧг сикасъяс сьӧмӧн могмӧдӧм вылӧ (водзӧ – Медицина организация лыддьӧг).
2. Медицина организация лыддьӧг лӧсьӧдӧны лӧсялана финансӧвӧй во вылӧ Коми Республикаса республиканскӧй сьӧмкудйын Коми Республикаса йӧзлысь дзоньвидзалун видзан министерствоӧн (водзӧ - Министерство) Россия Федерацияса гражданалы вылыс технологияа медицина отсӧг сикасъяс сьӧмӧн могмӧдӧм вылӧ урчитӧм сьӧмкуд ассигнованиеяс да тайӧ сьӧмкуд ассигнованиеясӧн вӧдитчигӧн аслыспӧлӧслунъяссӧ тӧд вылӧ босьтӧмӧн, кутшӧмъясӧс индӧны Россия Федерацияса сьӧмкуд оланпастэчас да Коми Республикаса оланпастэчас.

3. Медицина организация лыддьӧгсӧ быд во лӧсьӧдӧ Министерство медицина организацияӧс бӧрйӧм кузя комиссиялӧн кывкӧртӧд подув вылын, кодъяс сетӧны вылыс технологияа медицина отсӧг Коми Республикаса республиканскӧй сьӧмкуд тшӧт весьтӧ (водзӧ – комиссия), мый лӧсьӧдсьӧ Министерствоӧн.
Комиссия йылысь положениесӧ да сэтчӧ пырысьяссӧ вынсьӧдӧ Министерство да йӧзӧдӧ “Ӧтуввез” юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 5 уджалан лунӧн.
4. Медицина организация, коді кӧсйӧ пырны ӧчереднӧй финансӧвӧй воӧ Медицина организация лыддьӧгӧ, сетӧ комиссияӧ ӧчереднӧй финансӧвӧй во водзын волӧн сора тӧлысь 1 лунысь оз сёрджык татшӧм документъяс:
а) Медицина организация лыддьӧгӧ медицина организацияӧс пыртӧм вылӧ заявка Министерствоӧн вынсьӧдӧм форма серти (водзӧ – заявка), кодӧс кырымавсьӧ медицина организацияса юрнуӧдысьӧн да эскӧдсьӧ печатьӧн.
Заявка формасӧ йӧзӧдӧны “Ӧтуввез” юӧртан да телекоммуникационнӧй везйын Министерстволӧн официальнӧй сайт вылын комиссия йылысь положениесӧ да сэтчӧ пырысьяссӧ тшӧтш йӧзӧдӧмӧн;
б) медицина удж збыльмӧдӧм вылӧ лицензия копия, мый индӧ вылыс технологияа медицина отсӧг сетӧм кузя удж (услуга) вӧчӧм;

в) федеральнӧй статистика нуӧдан форма копияяс, кӧні пасйӧма, кутшӧм удж нуӧдӧ медицина организация стационарнӧй условиеясын да лунся стационаръясын медицина отсӧг сетӧмын, воддза отчётнӧй кадколастӧ;  

г) бӧръя 2 вонас медицина организацияӧн вылыс технологияа медицина отсӧг сетӧм мында йылысь юӧр татшӧм отсӧг сикасъяс кузя вылыс технологияа медицина отсӧг лыддьӧг серти, мый вынсьӧдӧма урчитӧм пӧрадокӧн, да вылыс технологияа отсӧг планируйтан мында йылысь медицина организациялысь технология боксянь позянлунъяссӧ тӧд вылӧ босьтӧмӧн; 

д) медицина организациялӧн тэчас йылысь да вылыс технологияа медицина отсӧг сетӧм кузя уджын сылӧн петкӧдласъяс йылысь, сы лыдын медицина организациялӧн тэчас юкӧдувъяс йылысь, медицина организацияын медицинскӧй уджалысьясӧн судзсянлун йылысь, а сідзжӧ медицина организацияын медицина оборудование, кутшӧм колӧ вылыс технологияа торъя сикас медицина отсӧг сетӧм вылӧ, эмлун йылысь юӧръяс.

Медицина организацияӧн сетӧм документъяссӧ Министерство пасйӧ найӧ воан лунӧ.
5. Медицина организацияясӧс Медицина организация лыддьӧгӧ пыртӧм вылӧ бӧръян критерийяссӧ (водзӧ – бӧръян критерийяс), кутшӧмъясӧс урчитӧма Комиссия да сэтчӧ пырысьяс йылысь положениеӧн, лӧсьӧдӧны медицина организациялӧн уджын тайӧ Пӧрадокса 4 пунктса “д” пунктулын индӧм петкӧдласъяссӧ тӧд вылӧ босьтӧмӧн. 

6. Комиссия тайӧ Пӧрадокса 4 пунктын индӧм документъяс пӧлучитӧм лунсянь 30 календарнӧй лунӧн видлалӧ найӧс, анализируйтӧ сэтысь юӧръяссӧ, донъялӧ сы серти, лӧсялӧ-ӧ медицина организацияыс бӧръян критерийяслы, да сетӧ татшӧм кывкӧртӧдъяс пиысь ӧтиӧс:

а) медицина организациялӧн бӧръян критерийяслы лӧсялӧм йылысь Медицина организация лыддьӧгӧ сійӧс пыртӧм йылысь вӧзйӧмӧн;

б) медицина организациялӧн бӧръян критерийяслы лӧсявтӧм йылысь Медицина организация лыддьӧгӧ сійӧс пыртны ӧткажитӧм йылысь вӧзйӧмӧн.
Медицина учреждениеяс лыддьӧг вынсьӧдӧны Министерстволӧн тшӧктӧдӧн тайӧ пунктса “а” пунктулын индӧм комиссияса кывкӧртӧд подув вылын, кутшӧмӧс оформитӧма сёрнигижӧдӧн, быд во ӧчереднӧй финансӧвӧй воысь водзджык волӧн моз тӧлысь 1 лунысь оз сёрджык. 

Медицина организацияӧс Медицина организация лыддьӧгӧ пыртӧм йылысь Министерстволысь тшӧктӧд копия либӧ медицина организациялӧн бӧръян критерийяслы лӧсявтӧм йылысь да Медицина организация лыддьӧгӧ сійӧс пыртны ӧткажитӧм йылысь уведомление мӧдӧдӧны лӧсялана медицина организацияӧ Министерстволысь тшӧктӧд кырымалан лунсянь 10 уджалан лунӧн пошта пыр заказнӧй  ыстанторйӧн.
7. Комиссиялысь кывкӧртӧд вермӧ обжалуйтны медицина организация Россия Федерацияса оланпастэчасӧн урчитӧм пӧрадок серти.
Исакова 4 702 пас

